
SUMUMTA’LIM MAKTABLARINI 

MOLIYALASHTIRISHNING 
O‘ZIGA XOS XUSUSIYATLARI

Turayev Ochil Yarashevich
Tadqiqotchi

Annotatsiуa: Umumta’lim maktablari ijtimoiy sohaning muhim va ajralmas qismi hisoblanadi. Ular soni va ko‘lami jihatidan 
bu sohada katta ulushni egalasa-da, ularni moliyalashtirish o‘ziga xos xususiyatlarga ega. Chunki ularni moliyalashtirish 
aksariyat hollarda budjetdan moliyalashtiriladi, smeta xarajatlarini tuzish va tasdiqlash umumiy tartib doirasida amalga 
oshirilsa-da, ayrim muhim jihatlari bilan ajralib turadi. Mazkur maqolada bu sohaga qaratilayogan muhim e’tibor bilan bir 
qatorda, moliyalashtirish orqali ta’lim sifatiga ta’sirining muhim jihatlari ko‘rib chiqiladi.
Kalit so‘zlar: Moliya, moliyalashtirish, davlat budjeti, maktab, xarajat, xarajatlar smetasi, birinchi darajali budjet taqsim-
lovchilar, ikkinchi darajali budjet taqsimlovchilar, moliyaviy manbalar, smetani tuzish, tasdiqlash, ko‘rib chiqish, muammo, 
ijtimoiy soha, pul mablag‘lari.
Abstraсt: Comprehensive schools are an important and integral part of the social sphere. Although they occupy a large 
share in this area in terms of number and scale, their financing has its own characteristics. Since in most cases they are 
financed from the budget, and the preparation and approval of cost estimates is carried out as part of a general proce-
dure, it differs in some important respects. This article examines important aspects of the impact of funding on the quality 
of education, as well as critical attention to this area.
Keу words: Finance, financing, state budget, school, cost, estimate, first-order budget allocators, second-order budget 
allocators, financial resources, budgeting, approval, consideration, problem, social sphere, money.
Аннотация: Общеобразовательные школы являются важной и неотъемлемой частью социальной сферы. Хотя 
они занимают большую долю в этой сфере по количеству и масштабам, их финансирование имеет свои особен-
ности. Поскольку в большинстве случаев их финансирование осуществляется из бюджета, а подготовка и утверж-
дение сметы расходов осуществляется в рамках общей процедуры, она отличается в некоторых важных аспектах. 
В данной статье рассматриваются важные аспекты влияния финансирования на качество образования, а также 
критическое внимание к этой области.
Ключевые слова: Финансы, финансирование, государственный бюджет, школа, стоимость, смета, бюджетные 
распределители первого порядка, бюджетные распределители второго порядка, финансовые ресурсы, состав-
ление бюджета, утверждение, рассмотрение, проблема, социальная сфера, деньги.

K I R I S H  ( I N T R O D U C T I O N )
Ma’lumki, umumiy o‘rta ta’limning maqsadi har bir shaxsning ta’lim va tarbiya olishdagi konstitutsiyaviy 

huquqini ro‘yobga chiqarishga qaratilgan bo‘lib, unda o‘quvchilarga bilimlarning zarur hajmini beradi, mustaqil 
fikrlash, tashkilotchilik qobiliyati va amaliy tajriba ko‘nikmalarini rivojlantiradi, dastlabki tarzda kasbga yo‘nalti-
rishga va ta’limning navbatdagi bosqichini tanlashga yordam beradi. Bu kabi oliy maqsadga erishishda, albatta, 
uning moliyaviy asoslari muhim ahamiyat kasb etadi. Ta’kidlaganimizdek, bugungi kunda umumta’lim maktab-
lari soni va ko‘lami jihatdan ijtimoiy sohaning eng muhim bo‘g‘ini hisoblanadi. Ularning o‘z oldiga qo‘yilgan maq-
sadi erishishda sifatli ta’limni tashkil qilish birgalikda ularning faoliyatini moliyalashtirish ham alohida kasb etadi.

Albatta, bu masala o‘ta murakkab hisoblanadi. Bir tomondan davlat budjetidan birinchi darajali mablag‘larni 
taqsimlash jarayonlarni to‘g‘ri tashkil etish bo‘lsa, boshqa tomondan umumta’lim maktablarida xarajat smetala-
rini amaldagi qonunchilik doirasida to‘g‘ri shakllantirish hamda ularni bir maromda kerakli miqdorda moliyalash-
tirish masalasi ham o‘ta dolzarb hisoblanadi. Albatta, bu masalalar keng qamrovli tadqiqotlarni talab etadi.

M A V Z U G A  O I D  A D A B I Y O T L A R N I N G  T A H L I L I  ( L I T E R A T U R E  R E V I E W )
Albatta, umumta’lim maktablarni molyalashtirish muammosi doimiy ravishda ilmiy tadqiqotlarning obyekti 

sifatida qaralib kelingan. Ular turli davrlarda turlicha moliyalashtirish usuliga asoslangan. Ularga bag‘ishlangan 
ilmiy tadqiqotlar ham ana shu jarayonlardan kelib chiqib yondoshilgan. Xususan, University of Chicago, Har-
vard University (AQSH), University of Cambridge (Buyuk Britaniya), Wageningen University and Research 
(Niderdandiya), Waseda University (Yaponiya), Keimyung University (Janubiy Koreya), Nanyang Technological 
University (Singapur), Tsinghua University (Xitoy)1 kabi yirik markazlar tomonidan ijtimoiy soha bilan birgalikda 
maktab muassasalarini moliyalashtirish bilan bog‘liq ilmiy tadqiqotlar olib borilmoqda.

1 Raxmonov Dilshodjon Alidjonovich. O‘zbekistonda ijtimoiy sohani moliyalashtirishning metodologik asoslarini takomillashtirish 
08.00.07 – moliya, pul muomalasi va kredit iqtisodiyot fanlari doktori (dsc) dissertatsiyasi avtoreferati Toshkent – 2018, 7 b.



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

858 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, mart.  № 3-son.

Shu bilan birgalikda xorijlik olimlar: D.Blum, D.Kurtker, A.Deton, R.Lukas, A.Smit, D.Romer, D.Veyl kabi 
xorijiy olimlar aynan ta’lim bilan bog‘liq tadqiqotlar olib borgan bo‘lsa, MDH davlatlari olimlaridan aynan 
mavzuga daxldor tadqiqotlarni olib borganlari sirasiga K.Antonova, S.Borisova, I.Ginzburg, I.Glushenko, Ye.Ni-
kitina, O.Murzayevalarni kiritish mumkin. Bu olimlar ijtimoiy sohani moliyalashtirish jarayonida umumta’lim mak-
tablarini moliyalashtirish amaliyotiga oid tadqiqotlarni olib borgan.

O‘zbekistonda ijtimoiy soha, shu jumladan, umumta’lim maktablarini moliyalashtirish masalalari bilan ilmiy 
tadqiqotlar olib borgan olimlar sifatida D.Raxmonov, D.Mirxoja, N.Xaydarovlarni keltirib o‘tish mumkin.

D.Raxmonov o‘zining O‘zbekistonda ijtimoiy sohani moliyalashtirishning metodologik asoslarini takomil-
lashtirish 08.00.07 – moliya, pul muomalasi va kredit iqtisodiyot fanlari doktori (DSc) dissertatsiyasi doirasida 
ijtimoiy sohani moliyalashtirishning metodologik asoslarini yoritib bergan, inson kapitalini rivojlantirish ijtimoiy 
sohani moliyalashtirishga zamonaviy yondashuv ekanligini asoslab bergan, ijtimoiy sohani, shu jumladan 
umumta’lim maktablarini moliyalashtirishning iqtisodiy o‘sishdagi ahamiyati va uning zarur xususiyatlarini ilmiy 
izohlagan, O‘zbekistonda ta’lim tizimi, shuningdek, umumta’limni moliyalashtirishning o‘ziga xos xususiyatlari 
va rivojlanish tendensiyalarini aniqlab bergan bo‘lsa, D.Mirxoja o‘z ilmiy tadqiqotlarida maktab ta’limini moli-
yalashtirishning nazariy asoslari va o‘ziga xos jihatlarini asoslab bergan, maktab ta’limini moliyalashtirishning 
iqtisodiy-me’yoriy ko‘rsatkichlarini tizimlashtirgan, maktab ta’limini moliyalashtirishga ta’sir etuvchi omillarning 
mohiyatini aniqlagan va baholab bergan, maktab ta’limini moliyalashtirishda pedagoglarning o‘rni va ahamiya-
tini rivojlanish tendensiyalarini baholagan, maktab ta’limini budjetdan moliyalashtirishni rivojlanishining amal-
dagi holatini hamda maktab ta’limini moliyalashtirishning hududiy tendensiyalarini tahlil qilgan holda ilmiy xulo-
salari chiqargan. Shuningdek, ushbu tadqiqotchi O‘zbekistonda maktab ta’limini moliyalashtirishning ustuvor 
yo‘nalishlarini ishlab chiqish bilan birgalikda maktab ta’limi muassasalarini moliyalashtirishni optimallashtirish 
istiqbollari bo‘yicha taklif va tavsiyalar ishlab chiqqan2.

Shu bilan birgalikda maktab ta’limi bilan bog‘liq holatlar hamda ularni moliyalashtirish bilan bog‘liq ayrim 
muammolar saqlanib qolinishi bilan bir qatorda bugungi kunda umumta’lim tizimidagi o‘zgarishlar ularni moli-
yalashtirish tizimini yanada takomillashtirishni taqozo etmoqda.

T A D Q I Q O T  M E T O D O L O G I YA S I  ( R E S E A R C H  M E T H O D O L O G Y )
Umumta’lim tizimini moliyalashtirish bilan ilmiy tadqiqotlarda ilmiy tadqiqot metodologiyasida keng qo‘llani-

ladigan usullardan ham foydalaniladi. Bular jumlasiga deduksion yoki induksion, sintez va tahlil, statistik tahlil-
lash, mantiqiy va taqqoslama, abstrakt-mantiqiy fikrlash usullaridan foydalanish o‘z ilmiy-uslubiy ahamiyatiga 
ega bo‘lib, ushbu maqolada ana usullar ma’lum darajada foydalanilgan.

T A H L I L  V A  N A T I J A L A R  ( A N A LY S I S  A N D  R E S U LT S )
Yuqroida qayd etganmizdek, umumta’lim muassasalari ijtimoiy xizmatlarni amalga oshiruvchi muassasa 

bo‘lib, ular tomonidan ko‘rsatilgan ijtimoiy xizmatlar jamiyatning barcha qatlamlari tomonidan ist’emol etiladigan 
ta’lim xizmatini qamrab oladi. Umumta’lim maktablarining tashkiliy-tuzilishi va ularning ixtisoslashuvi hamda 
mulkchilik shakllarining turli-tumanligi ularni moliyalashtirish jarayonida o‘ziga xoslikni keltirib chiqaradi.

1-rasm: Umumta’lim maktablarini moliyalashtirishning o‘ziga xosxususiyatlari3

2 Mirxodja Diyora Alisherovna O‘zbekistonda maktab ta’limini moliyalashtirishni takomillashtirish 08.00.07 – moliya, pul muomalasi va 
kredit iqtisodiyot fanlari bo‘yicha falsafa doktori (PhD) dissertatsiyasi avtoreferati. ‒Toshkent – 2021, 7-b.

3 Muallif tomonidan tuzilgan.

yoki respublika) amalga oshirilishiga bog‘liq bo‘lishi mumkin. O‘zbekistonda amaldagi tartibga ko‘ra, davolash- 
profilaktika muassasalarida statsionar sharoitda uzoq muddat davolanishga muhtoj bolalarga bevosita muas-
sasaning o‘zida umumiy o‘rta ta’lim berish tashkil etilishi, sanatoriy turidagi ixtisoslashtirilgan maktab-internat, 
alohida sharoitlarda ta’minlanishi, tarbiyalash va ta’lim berishga muhtoj bolalar uchun ixtisoslashtirilgan mak-
tablar, zaruriyatga ko‘ra, umumta’lim muassasalarida o‘quvchilarning yashashi va ovqatlanishi uchun lozim 
darajadagi shart-sharoitlar yaratilishi ham ularni moliyalashtirishning xususiyatlarini belgilab beradi.

Ta’lim xizmatlari sohasida ta’lim rivojlantirish va sifatini oshirish, sohaga xususiy sektorni jalb qilishni jum-
ladan, davlat-xususiy shekrikligi asosida qo‘llab-quvvatlashga qaratilgan qarorlarini amalga oshirilishi natijasida 
2023-yilda ta’lim xizmatlarini o‘sishi 24,8 foizni tashkil etib, 2023-yilda yangi nodavlat maktabgacha ta’lim tash-
kilotlari sonini 1600 taga yetkazildi. To‘rtinchi yo‘nalish – xizmatlar bozorini rivojlantirish orqali 2024-yilda bozor 
xizmatlari o‘sishini 14,9 foiz (574 trln so‘m) darajasida ta’minlash prognoz qilinmoqda. Bunda, yuqori o‘sish 
sur’atlari asosan ta’lim hamda aloqa va axborotlashtirish – 25,5 foiz, moliya – 22,3 foiz va transport – 10,4 
foizga o‘sish hisobiga ta’minlanishi prognoz qilinmoqda.

2023-yilda Davlat budjetining ta’lim sohasi uchun jami xarajatlari 60,6 trln so‘m miqdorida yoki Davlat 
budjeti jami xarajatlarining 21,5 foizini hamda tasdiqlangan parametrlarga nisbatan o‘sish 6,2 foizni tashkil 
etdi. Shu jumladan, Davlat budjetidan umumta’lim maktablarini saqlash uchun 2023 yil 38,3 trln so‘m (+2,3 
trln so‘m), maktabgacha ta’lim 11,9 trln so‘m (+1,1 trln so‘m), oliy va o‘rta-maxsus ta’limga 10,5 trln so‘m (+0,1 
trln so‘m) ajratildi. 2023 yilda ta’lim sohasi bo‘yicha davlat dasturlari va tadbirlarga 7 513,0 mlrd so‘m mablag‘ 
yo‘naltirilgan bo‘lib, tasdiqlangan budjetda nazarda tutilgan mablag‘lardan 1 011 mlrd so‘mga ko‘p. Jumladan, 
2023-yilda qo‘shimcha ravishda nodavlat maktabgacha ta’lim muassasalariga Davlat budjetidan subsidiyalarga 
2 769 mlrd so‘m (+510 mlrd so‘m); umumiy o‘rta ta’lim muassasalarida darsliklarni yangilash bilan bog‘liq xara-
jatlar uchun 1 376 mlrd so‘m (+456 mlrd so‘m); umumiy ta’lim maktablari uchun yangi kompyuter sinflarini xarid 
qilish xarajatlari 220 mlrd so‘m (+120 mlrd so‘m) mablag‘ yo‘naltirildi.

Bunda, keyingi yillarda ham budjet xarajatlarining tarkibida ta’lim, sog‘liqni saqlash, ijtimoiy himoya, fan, 
madaniyat va sportni rivojlantirish, muhtoj aholini uy-joy bilan ta’minlash va boshqa ijtimoiy tadbirlar uchun jami 
Davlat budjeti xarajatlarining asosiy qismi yo‘naltiriladi.

1-jadval: Davlat budjeti xarajatlari tarkibida ta’limga oid xarajatlar 2024‒2026-yillarga mo‘ljallangan mo‘ljallari, 
trln so‘m4

№ Ko‘rsatkichlar 2024-yil 2025-yil 2026-yil
1 Davlat budjeti xarajatlari 312,8 362,5 419,4
2 Yalpi ichki mahsulotga nisbatan, foizda 24,0 23,5 24,3
3 Ijtimoiy soha xarajatlar 151,4 193,7 221,9
4 Ta’lim 69,1 95,1 111,9
5 Ta’lim xarajatlarining jam davlat budjetiga nisbatan, foizda 22,0 26,2 28,5
6 Ta’lim xarajatlarining jami ijtimoiy xarajatlarga nisbatan, foizda 45,6 49,0 50,4

Agar, Davlat budjeti xarajatlarining 2024-yil uchun prognozi va 2025–2026-yillar uchun mo‘ljallariga qaray-
digan bo‘lsak, ta’lim xarajatlarining jam davlat budjetiga nisbatan ulushi 2024-yilda 22,0 foizni tashkil etsa, 
keyingi 2025-yil va 2026-yilda uning salmog‘i 26,2 foiz va 28,5 foizni yetishi prognoz qilingan. O‘z navbatida 
2023-yilda ijtimoiy soha va aholini ijtimoiy qo‘llab-quvvatlash xarajatlarii 133,1 trln so‘m bo‘lib, tasdiqlangan 
parametrlarga nisbatan o‘sish 4,5 foizni tashkil etdi.

2-jadval: 2023-yilda Davlat budjeti xarajatlarida maktabgacha va maktab ta’limi uchun xarajatlarning yil boshida 
tasdiqlangan budjet miqdoridan o‘zgarishi tahlili trln so‘m
№ Ko‘rsatkichlar 2023-yil Farqi

1 Davlat budjeti xarajatlari 282,1 +24,4
2 Yalpi ichki mahsulotga nisbatan, foizda 26,6 +2,5
3 Ijtimoiy soha xarajatlar 133,1 +5,7
4 Ta’lim 60,6 +3,5
5 Umumiy ta’lim 38,3 +2,3
6 Maktabgacha ta’lim 11,9 +1,1

4  Iqtisodiyot va Moliya vazirligi ma’lumotlari asosida muallif tomonidan tuzilgan.

O‘zbekiston Respublikasi Davlat budjeti xarajatlarining 2023-yilda ijrosi 282,1 trln so‘mni (davlat maqsadli 
jamg‘armalariga transfertlar bilan birga) yoki 2023-yilgi tasdiqlangan parametrlarga nisbatan 24,4 trln so‘mga 
oshgan holda yalpi ichki mahsulotning 26,6 foizini tashkil etgan. Yuqoridagi jadvalga qaraydigan bo‘lsak, 
2023-yilning boshida umumiy ta’lim bo‘yicha tasdiqlangan budjet 28,3 trln so‘m bo‘lgan holda yil davomida 
umumiy ta’lim xarajatlarining oshishi 2,3 foizga oshgan, albatta, bunda ko‘zda tutilmagan va zarurat tufayli 
qo‘shimcha xarajatlarni moliyalashtirishni amalga oshirilganligi sabablidir. Umumta’lim xarajatlari jami ta’limga 
ajratilgan xarajatlarning 63 foiz atrofida tashkil qilib, bu budjetdan ajratilgan mablag‘larni tashkil qiladi. Ammo, 
bugungi kunda umumta’lim maktablarida qo‘shimcha budjetdan tashqari mablag‘lar topayotgan maktablar ham 
borki, afsuski, ular ko‘p emas. Fikrimizcha, bu alohida mavzu bo‘lib, keyingi tadqiqotlarimizda tahlil qilamiz.

X U L O S A  V A  T A K L I F L A R  ( C O N C L U S I O N / R E C O M M E N D A T I O N S )
Umumta’lim maktablarini moliyalashtirish bo‘yicha tahlillardan kelib chiqib bir qator xulosalar qilish mum-

kinki, maktab ta’limini moliyalashtirish masalasi respublikamizda ustuvor bosh masalalardan biri sifatida yildan 
yilga oshib bormoqda. Ammo, bu sohaga ajratilgan mablag‘lardan samarali foydalanish ham juda dolzarb 
masala bo‘lib qolmoqda. Shu jihatdan olganda, keyingi moliyalashtirishda budjet mablag‘lari samaradorligi 
va natijadorligini oshirish zarur bo‘ladi, garchi ijtimoiy oqibatlarni keltirib chiqarsada, bu sohaga ham budjetni 
shakl lantirishda “Natijaga yo‘naltirilgan budjet” tizimini bosqichma-bosqich to‘laqonli joriy etish zarur bo‘ladi, 
vaholanki, “Natijaga yo‘naltirilgan budjet” tizimi bilan 2024-yilda Davlat budjeti xarajatlarining 20 foizini, 2025-yil 
30 foizini, 2030-yilga kelib 60 foizini maqsadli indikatorlar bilan qamrab olish mo‘ljallangan.

Budjet siyosatida inson kapitali rivojlanishiga doir xarajatlar ustuvorligini ta’minlash maqsadga muvofiq 
deb hisoblaymiz, bu tamoyillar aynan maktab ta’limini moliyalashtirishda ham asosiy tamoyil sifatida olinish 
kerak, bunda, keyingi yillarda ham budjet xarajatlarining tarkibida ta’lim, sog‘liqni saqlash, ijtimoiy himoya, fan, 
madaniyat va sportni rivojlantirish, muhtoj aholini uy-joy bilan ta’minlash va boshqa ijtimoiy tadbirlar uchun jami 
Davlat budjeti xarajatlarining asosiy qismi yo‘naltirishligini bildiradi.

7-b.

